
IDAZTI BARRIJAK 

IDAZTIAK ETA OLERKIAK 

TENE 

Bi atal ditu idazti bikain onek. Lenen-

goan, emeretzi idazki dakarz; bigarrenean, 

ogetiru olerki. Egillea, Tene, euskal idaz-

le ta irakurle artean ezagun-ezaguna. 

Idazki gaya, emakumeen eginbearrak 

dira. Idazlea emakumea dalarik, ziero az-

tertu daroaz bere idekoen eskubide ta 

eginbearrak, ta eskubide ta eginbearrok era-

biltzetik uskurtz edo erlejiñoari ta aberriari 

letorkiozan onurak. Adimen zolija, aldiz 

-aldiz sakona bere bai, oarmena, irudimen 

argia ta gogo sutsu, emakumeen arteko 

gaitzez mindua, ta gaitz oneik osatzeko 

leyaz gertua, agertzen ditu Tenek idazki 

mamintsu oneitan. ¡Ai! euskeldun neska-

tillak liburu au eskuartean balerabille! Gatz 

bako ipuin - idazti ustelkorrak basterrera 

yaurti, ta emakume ta emakume kistar zin-

tzo izateko bear dituen irakatsi sakon 

oneik gogoz artuko balitue!... 

«Tene» olerkari «Tene» idazle baño sa-

murrago, estitsuago, goxoago da. ¡Oneik 

bai dirala olerkijak, alan be batzuk! 

«Esan ene txoritxo 

papar gorriduna 

¿zer da or zuaiztian 

abesten dezuna? 

Pozak ala samiñak 

azaltzen dituzu? 

Biotz-miñak daragiyo gure olerkariari. 

Baña ¿zelan eragin be? ¿Ez ete dozu noz-

bait orbeltxotik pil-pil darion basiturritxo-

aren ots biguna entzun? Orren garbi-bigu-

na da gure olerkariaren abestiya. Maita-

suna abestu daroa. Poza ta samiña, baña 

poz ta samin biozkoi, garbi, gorengoak. 

Irakurri edozein olerki: Amona, Muxua, 

Goruntz begira, Neskutz minduari, Gogo 

negarra. 

Emakumearen biotza ta emakume kis-

tarraren biotza, beraz maitasun goriyen bi-

ak, Jaungoiko maitasuna ta ama-maitasu-

na izuri ditu Tenek olerki oneitan. 

Ikusi eredutzat «Ama» deritxona. Oler-

kirik bikañenen onduan ipiñi leikela uste 

dogu. 

zein mutiltxo polita 

amatxok daukana!.. 

Ta nolako lo ederra 

egingo duana! 

¿zer esaten dezu? 

Ea ba, maitia... txasta! 

seaska epelean... 

orain estali ... ¡ederki! 

Ara ama zure urrean. 

Bañan... begi argiakin 

maite, begitzen nazu! 

onela... itxi leyua ta 

laixter lo egingo-zu 

Negar?...Ez dezu nai maite 

amatxok gela illuntzerik?.. 

Orra ba leyua iriki! 

¡Joan mumua emenkik! 

Ea polita, egin lo; 

ama ementxe daukazu, 

eta zuk lo egin daizun 

berak abestuko dizu: 

¡lo lo! maitetxua lo, lo. 

Nekez bañan, loak artu du 

nere biotzeko puxka; 

orain nuan ixil-ixilik 

neure lanak egitera. 

Ai bañan... nork utzi berau?.. 

Nola alde beronengandik?.. 

Gizajoa... lo dago ta 

¡ene! irriparre egiten dit! 

Tira, laztan bat emanda 

nuan nere lanetara; 

Ez....! obeto det ez eman, 

bestela esnatuko da! 

Leyua... onela... itxita... 

nuan bai, nuan emendik... 

bañan... ¡ze esnatu bear det 

laztan bat emanagatik! 

Poliki... poliki..., ba ¡p...a 

¡Ai!... Esnatu, zu, polita? 

Ez laztana! Egin, lo, lo, 

amatxok abestuko-ta: 

¡lo, lo! maitetxua, lo, lo. 

Iturrondo'tar Jon. 

i'U-imu Irarkoisr.-Zornirta'r. 


